
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի ԹԻՎ 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 36-րդ հոդվածի պահանջներով, Հայաստանի Հանրապետության կառավարությունը որոշում է.

	1. Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշմամբ հաստատված՝ Պետական և համայնքային սեփականություն հանդիսացող հողամասերի տրամադրման կարգում (այուհետ՝ Կարգ) կատարել հետևյալ լրացումները՝
	1) Կարգի 44-րդ կետը լրացնել հետևյալ բովանդակությամբ նոր «ժգ» ենթակետով՝
«Ժգ. Հողագրունտի հանույթ իրականացնելու նպատակով՝ Հայաստանի Հանրապետության կառավարության սահմանված կարգով տվյալ հողամասի նկատմամբ հողագրունտի հանույթի իրավունք ստացած անձին»
2) Կարգը լրացնել է հետևյալ բովանդակությամբ նոր 63.1 կետով
63.1 Գյուղատնտեսական նպատակային նշանակության արոտավայրերի և այլ հողատեսքերի գործառնական նշանակության հողամասերը տրամադրվում են վարձակալության՝ տվյալ հողամասից հողագրունտի հանույթ իրականացնելու համար:
 3) Կարգի 72-րդ կետը «օգտագործման» բառից հետո լրացնել «կամ հողագրունտի հանույթի իրականացման» բառերով:  













ՀԻՄՆԱՎՈՐՈՒՄ
«Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ լրացումներ կատարելու մասին» ՀՀ կառավարության որոշման նախագծի ընդունման


	Իրավական ակտի նպատակն (անհրաժեշտությունը)

		Սույն որոշման ընդունման անհրաժեշտությունը պայմանավորված է  պետական կամ համայնքային սեփականություն հանդիսացող հողամասերի նկատմամբ հողագրունտի հանույթի իրավունք ստացած անձանց տվյալ հողամասերն առանց մրցույթի վարձակալությամբ տրամադրելու անհրաժեշտությամբ:
		 Կարգավորման հարաբերությունների ներկա վիճակը և առկա խնդիրները
	ՀՀ հողային օրենսգրքի 48-րդ հոդվածի 4-րդ մասի համաձայն՝ պետության և համայնքի հողերից հողամասերի վարձակալության իրավունքը տրամադրվում է մրցույթով` հրապարակային սակարկությունների միջոցով:
	Հողամասերի` առանց մրցույթի տրամադրման դեպքերը սահմանում է կառավարությունը:
ՀՀ հողային օրենսգրքի 36-րդ հոդվածի 5.2-րդ մասի պահանջների կատարումն ապահովելու նպատակով մշակվել  և շրջանառության մեջ է դրվել  «Հողագրունտի հանույթի կարգը սահմանելու մասին» ՀՀ կառավարության որոշման նախագիծը: Հողագրունտի հանույթի թույլտվությունը տրամադրվում է կոնկրետ որոշված հողամասի նկատմամբ, ուստի համայնքային կամ պետական հողամասերի դեպքում անհրաժեշտ է համապատասխան օրենսդրական կարգավորմամբ ապահովել տվյալ հողամասերի նկատմամբ գույքային իրավունքների ձեռքբերման ընթացակարգը: Նախագծով առաջարկվում է, որպեսզի հողագրունտի հանույթի տեղամաս հանդիսացող համայնքային կամ պետական հողամասերը հողագրունտի հանույթի իրավունք ստացած անձանց տրամադրվեն վարձակալությամբ առանց մրցույթի՝ Հայաստանի Հանրապետության կառավարության 2001 թվականի ապրիլի 12-ի թիվ 286 որոշմանը (այսուհետ՝ Որոշում) համապատասխան: 
Նախագծով առաջարկվող կարգավորումը Որոշման մեջ արտացոլելու նպատակով առաջարկվում է համապատասխան լրացումներ կատարել նաև Որոշման մեջ:
	
Իրավական ակտի կիրարկման դեպքում ակնկալվող արդյունքը 

	Իրավական ակտի ընդունումն հնարավորություն կտա պետական կամ համայնքային սեփականություն հանդիսացող հողագրունտի հանույթի տեղամասերն առանց մրցույթի վարձակալությամբ տրամադրել հողագրունտի հանույթ իրականացնող անձանց՝ ապահովելով վերջինիս գործունեության բնականոն ընթացքը:








ՏԵՂԵԿԱՆՔ
« Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ  այլ  իրավական ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

Սույն որոշման նախագծի ընդունման այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
									 			       	
ՏԵՂԵԿԱՆՔ
 « Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ լրացումներ կատարելու մասին » ՀՀ կառավարության որոշման նախագծի ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ նվազման մասին

    Սույն որոշման նախագծի ընդունումը  Հայաստանի Հանրապետության  2019թ պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում:			                   
ՑԱՆԿ
[bookmark: _GoBack] « Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ լրացումներ կատարելու մասին » ՀՀ կառավարության որոշման նախագծի ընդունման հեղինակների  (մշակողների)

Սույն որոշման նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության  կողմից:
ՑԱՆԿ
Իրավական ակտերի,  որոնց հիման վրա կամ որոնցից օգտվելով  մշակվել է  «Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ լրացումներ կատարելու մասին» ՀՀ կառավարության որոշման նախագծի ընդունման

Սույն որոշման նախագիծը մշակվել է «Նորմատիվ ակտերի մասին» ՀՀ օրենքների հիման  վրա:

